
DEHQON VA TOMORQA XO‘JALIKLARI IQTISODIY 

SAMARADORLIGINI OSHIRISH ASOSIDA AHOLI 

DAROMADLARINI KO‘PAYTIRISH YO‘NALISHLARI 
Sаfаrоvа Zulfizаr Zаfаr qizi 

 

НАПРАВЛЕНИЯ УВЕЛИЧЕНИЯ ДОХОДОВ 

НАСЕЛЕНИЯ НА ОСНОВЕ ПОВЫШЕНИЯ 

ЭКОНОМИЧЕСКОЙ ЭФФЕКТИВНОСТИ 

ДЕХКАНСКИХ И ПРИУСАДЕБНЫХ ХОЗЯЙСТВ 
Сафарова Зулфизар Зафар кизи 

 

DIRECTIONS FOR INCREASING HOUSEHOLD 

INCOMES BY IMPROVING THE ECONOMIC 

EFFICIENCY OF DEHKAN AND HOUSEHOLD FARMS 
Sаfаrоvа Zulfizаr Zаfаr qizi 

 
Annatsiya. Ushbu ilmiy maqolada qishloq hududlarida dehqon va tomorqa xo‘jaliklarining iqtisodiy 

samaradorligini oshirish, resurslardan (yer, suv, investitsiya, mehnat resurslari) oqilona foydalanish hamda zamonaviy 

agrotexnologiyalarni joriy etish orqali aholi daromadlarini ko‘paytirish imkoniyatlari har tomonlama va ilmiy-amaliy 

jihatdan tahlil qilingan. Tadqiqot davomida O‘zbekiston Respublikasi Prezidentining sohaga oid farmon va qarorlari, 

tahliliy va statistik ma’lumotlar, shuningdek, mahalliy va xorijiy olimlarning ilmiy qarashlari chuqur o‘rganilgan. 

Maqolada dehqon xo‘jaliklarining daromaddorligini oshirishga g‘ov bo‘layotgan asosiy muammolar aniqlanib, ularni 

bartaraf etishga qaratilgan amaliy taklif, ilmiy xulosalar va konseptual tavsiyalar ishlab chiqilgan. 

Kalit so‘zlar: dehqon xo‘jaligi, tomorqa yeri, iqtisodiy samaradorlik, aholi daromadlari, agrotexnologiyalar, 

kooperatsiya, intensiv dehqonchilik, eksport salohiyati. 

Аннотация. В данной научной статье представлен всесторонний научно-практический анализ 

возможностей увеличения доходов населения в сельской местности посредством повышения экономической 

эффективности дехканских и приусадебных хозяйств, рационального использования ресурсов (земельных, 

водных, инвестиционных и трудовых), а также внедрения современных агротехнологий. В ходе исследования 

были подробно изучены указы и постановления Президента Республики Узбекистан, относящиеся к данной 

отрасли, аналитические и статистические данные, а также научные взгляды отечественных и зарубежных 

ученых. В статье выявлены основные проблемы, препятствующие повышению доходности дехканских 

хозяйств, и разработаны практические предложения, научные выводы и концептуальные рекомендации, 

направленные на их устранение. 

Ключевые слова: дехканские хозяйства, приусадебные земельные участки, экономическая 

эффективность, доходы населения, агротехнологии, кооперация, интенсивное земледелие, экспортный 

потенциал. 

Abstract. This scientific article provides a comprehensive scientific and practical analysis of the opportunities 

for increasing household incomes in rural areas by improving the economic efficiency of dehkan and household farms, 

rationally utilizing resources (land, water, investment, and labor), and introducing modern agricultural technologies. 

The study examines in depth the decrees and resolutions of the President of the Republic of Uzbekistan related to the 

agricultural sector, analytical and statistical data, as well as the scientific views of domestic and foreign scholars. The 

article identifies the main challenges hindering the profitability of dehkan farms and develops practical proposals, 

scientific conclusions, and conceptual recommendations aimed at overcoming these challenges. 

Keywords: dehqon xo‘jaligi, tomorqa yeri, iqtisodiy samaradorlik, aholi daromadlari, agrotexnologiyalar, 

kooperatsiya, intensiv dehqonchilik, eksport salohiyati. 

KIRISH 

Qishloq xo‘jaligi har qanday mamlakat iqtisodiy 

xavfsizligini, oziq-ovqat mustaqilligini va qishloq 

aholisining bandligini ta’minlashda strategik ahamiyatga 

ega bo‘lgan yetakchi sohalardan biridir. O‘zbekistonda 

amalga oshirilayotgan iqtisodiy islohotlarning ustuvor 

yo‘nalishlaridan biri ham qishloq joylarda resurs va 

imkoniyatlarni safarbar etish, dehqon va tomorqa 

xo‘jaliklarining iqtisodiy samaradorligini keskin oshirish 

orqali aholi turmush darajasini va daromadlarini 

muntazam ravishda ko‘paytirishdan iboratdir. 

Dehqon va tomorqa xo‘jaliklari nafaqat 

oilalarning o‘z ehtiyojlarini oziq-ovqat mahsulotlari 

bilan ta’minlash, balki ichki bozorni arzon va sifatli 

qishloq xo‘jaligi mahsulotlari bilan to‘ldirish hamda 

eksport salohiyatini oshirishda asosiy drayver omil 

hisoblanadi. O‘zbekiston Respublikasi Prezidentining 

2022-yil 28-yanvardagi PF-60-sonli “2022–2026-

yillarga mo‘ljallangan Yangi O‘zbekistonning taraqqiyot 

strategiyasi to‘g‘risida”gi Farmonida qishloq xo‘jaligida 

mehnat unumdorligini oshirish, aholining real 

daromadlarini ko‘paytirish hamda qishloq hududlarini 

kompleks rivojlantirish bo‘yicha aniq vazifalar belgilab 

berilgan. 

Ushbu doirada O‘zbekiston Respublikasi 

Prezidentining 2021-yil 23-noyabrdagi PQ-20-sonli 

“Paxta va g‘alladan bo‘shagan yer maydonlarida dehqon 

xo‘jaliklarini tashkil etish orqali aholi daromadlarini 

oshirish chora-tadbirlari to‘g‘risida”gi Qarori 

dehqonchilik va tomorqachilik faoliyatini mutlaqo yangi 

bosqichga olib chiqdi. Mazkur qarorga muvofiq, o‘n 

minglab gektar yer maydonlari aholiga ochiq elektron 

tanlov (auksion) orqali uzoq muddatli ijaraga berilishi 

boshlandi, bu esa qishloqda haqiqiy mulkdorlar qatlamini 

shakllantirishda tub burilish yasadi. 

Biroq bugungi kunda tomorqa yerlaridan samarali 

foydalanish, suv tejovchi va zamonaviy 

agrotexnologiyalarni ommalashtirish, yetishtirilgan 

mahsulotlarni sotish va saqlash logistikasini yo‘lga 

qo‘yish, shuningdek, moliya-bank xizmatlarining 

ommabopligini ta’minlash borasida muayyan tizimli 

muammolar saqlanib qolmoqda. Shundan kelib chiqqan 

holda, ushbu maqolada dehqon va tomorqa xo‘jaliklarida 

iqtisodiy samaradorlikni oshirish va shu asosda aholi 

daromadlarini ko‘paytirishning ilmiy-amaliy va 

me’yoriy-huquqiy yo‘nalishlari atroflicha tadqiq etiladi. 

MAVZUGA OID ADABIYOTLAR ShARHI 

A.Chayanov dehqon xo‘jaliklarining mehnati va 

oila ehtiyojlari o‘rtasidagi muvozanat nazariyasini 

asoslab bergan. U dehqon xo‘jaligi faqat foyda olishga 

emas, balki oila a’zolarining iste’mol ehtiyojlarini 

qondirishga yo‘naltirilganini ta’kidlaydi [3]. T.Schultz 

an’anaviy qishloq xo‘jaligida kichik yer egalarining 

iqtisodiy xatti-harakatlarini tahlil qilib, dehqonlar 

resurslarni taqsimlashda oqilona qaror qabul qilishlarini 

hamda ularga yangi texnologiyalar va ta’lim berilsa, 

undorlik keskin oshishini isbotlagan [4]. E.Boserup aholi 

zichligi va yer resurslarining cheklanganligi sharoitida 

dehqonlar intensiv dehqonchilik usullariga o‘tishga 

majbur bo‘lishi haqidagi nazariyani ilgari surgan [5]. 

J.Stiglitz rivojlanayotgan mamlakatlarda kichik fermer 

va tomorqa xo‘jaliklarining kredit va sug‘urta 

bozorlaridagi cheklovlarga duch kelishini ko‘rsatib, 

davlat aralashuvi va subsidiyalar zarurligini ta’kidlaydi 

[6]. K.Deininger yer islohotlari va kichik yer egalariga 

mulk huquqini berish ularning uzun muddatli investitsiya 

kiritish rag‘batini oshirishini Jahon banki tadqiqotlarida 

asoslab bergan [7]. 

Dehqon va tomorqa xo‘jaliklari iqtisodiy 

samaradorligini oshirish asosida aholi daromadlarini 

ko‘paytirish bo‘yicha mahalliy olimlarimiz ham tadqiqot 

ishlarini olib borgan. Jumladan,  Q.A.Choriev qishloq 

xo‘jaligida kichik biznes va xususiy tadbirkorlikni 

rivojlantirish hamda dehqon xo‘jaliklari samaradorligini 

oshirishning tashkiliy-iqtisodiy mexanizmlarini tadqiq 

etgan [8]. R.H.Ergashev agrosanoat majmuida dehqon 

xo‘jaliklarining tutgan o‘rni va ularning oziq-ovqat 

xavfsizligini ta’minlashdagi kooperatsiyalashuv 

jarayonlarini ilmiy va amaliy jihatdan tahlil qilgan [9]. 

U.V. Gafurov kichik biznes va tomorqa xo‘jaliklarining 

daromadlarini oshirishda davlat tomonidan moliyaviy va 

kredit dasturlari orqali qo‘llab-quvvatlashning 

samaradorligini baholagan [10]. S.S.Salimov suv 

tejamkor texnologiyalarni dehqon va tomorqa 

xo‘jaliklarida joriy etishning iqtisodiy samaradorligi va 

resurs tejamkorlik yo‘nalishlarini asoslagan [11]. B.T. 

Berkinov aholi tomorqa xo‘jaliklarini agrobiznes 

zanjiriga integratsiyalash va mahsulotlarni sotish 

bo‘yicha infratuzilmalarni rivojlantirish muammolarini 

o‘rgangan [12]. 

Umuman olganda, xorijiy va mahalliy 

olimlarning ilmiy qarashlari dehqon va tomorqa 

xo‘jaliklari iqtisodiy samaradorligini oshirishda 

zamonaviy agrotexnologiyalarni joriy etish, yer va suv 

resurslaridan oqilona foydalanish, kooperatsiyani 

rivojlantirish, moliyaviy qo‘llab-quvvatlashni 

kengaytirish hamda mahsulotlarni ichki va tashqi 

bozorlarga chiqarish imkoniyatlarini yaxshilash muhim 

ahamiyatga ega ekanligini ko‘rsatadi. Mazkur 

yondashuvlarni amaliyotga tatbiq etish qishloq 

aholisining daromadlarini ko‘paytirish, bandligini 

ta’minlash va turmush farovonligini oshirishga xizmat 

qiladi.  

TADQIQOT METODOLOGIYASI 

Dehqon va tomorqa xo‘jaliklari iqtisodiy 

samaradorligini oshirish asosida aholi daromadlarini 

ko‘paytirish yo‘nalishlarini o‘rganish va tahlil qilish 

qilishda analiz va sintez, induksiya va deduksiya, tizimli 

tahlil, qiyosiy tahlil etish, jadval va grafiklar usullaridan 

foydlanildi, hamda taklif va tavsiyalar ishlab chiqish 

bugungi kunning dolzarb masalalaridan sanaladi.  

TAHLIL VA NATIJALAR 

O‘zbekiston Respublikasi Prezidenti huzuridagi 

Statistika agentligining 2023–2024-yillardagi rasmiy 

ma’lumotlariga ko‘ra, mamlakatimizda 

yetishtirilayotgan jami dehqonchilik va chorvachilik 

mahsulotlarining 60 foizdan ortig‘i bevosita dehqon va 

aholi tomorqa xo‘jaliklari hissasiga to‘g‘ri kelmoqda. Bu 

holat mazkur xo‘jaliklarning mamlakat oziq-ovqat 

xavfsizligini ta’minlash, qishloq aholisining bandligini 

oshirish va oilalar daromadlarini ko‘paytirishdagi muhim 

o‘rnini ko‘rsatadi. 

Keltirilgan ma’lumotlar tahlili shuni ko‘rsatadiki, 

dehqon va tomorqa xo‘jaliklari O‘zbekistonda qishloq 

https://globalsciencehub.uz/index.php/IE/uz

xo‘jaligi mahsulotlarini yetishtirishda, ayniqsa, aholini 

oziq-ovqat mahsulotlari bilan ta’minlashda muhim o‘rin 

tutadi. Jumladan, sut ishlab chiqarishda ushbu 

xo‘jaliklarning ulushi 91,3 foizni tashkil etib, eng yuqori 

ko‘rsatkich hisoblanadi. Bu holat sut yetishtirishda aholi 

tomorqalari va dehqon xo‘jaliklarida boqiladigan chorva 

mollarining ahamiyati katta ekanligini ko‘rsatadi. Go‘sht 

ishlab chiqarishda ham ularning ulushi 82,1 foizga teng 

bo‘lib, chorvachilik mahsulotlari yetishtirishda mazkur 

xo‘jaliklar asosiy ishlab chiqaruvchilardan biri ekanligini 

tasdiqlaydi.

1-jadval  

O‘zbekistonda qishloq xo‘jaligi mahsulotlarini yetishtirishda dehqon va tomorqa xo‘jaliklarining ulushi 

(2023-yil holatiga)73 

 

Mahsulot turi Umumiy hajmga nisbatan ulushi (%) 

Sabzavotlar 64.2% 

Kartoshka 78.5% 

Poliz mahsulotlari 53.1% 

Mevalar va reza mevalar 58.4% 

Go‘sht (tirik vaznda) 82.1% 

Sut 91.3% 

 

Kartoshka yetishtirishda dehqon va tomorqa 

xo‘jaliklarining ulushi 78,5 foizni, sabzavotlar 

yetishtirishda esa 64,2 foizni tashkil etadi. Bu 

ko‘rsatkichlar aholini kundalik iste’mol uchun zarur 

bo‘lgan oziq-ovqat mahsulotlari bilan ta’minlashda 

kichik xo‘jaliklarning hissasi yuqori ekanligini anglatadi. 

Meva va reza mevalar yetishtirishdagi ulush 58,4 foizni, 

poliz mahsulotlari yetishtirishdagi ulush esa 53,1 foizni 

tashkil qilgan. Mazkur mahsulot turlarida ham dehqon va 

tomorqa xo‘jaliklari ishlab chiqarishning yarmidan 

ko‘prog‘ini ta’minlamoqda. 

Umumiy tahlil natijalariga ko‘ra, dehqon va 

tomorqa xo‘jaliklarining ulushi barcha keltirilgan 

mahsulot turlari bo‘yicha 50 foizdan yuqori. Eng yuqori 

ko‘rsatkich sut va go‘sht ishlab chiqarishda, nisbatan past 

ko‘rsatkich esa poliz mahsulotlari yetishtirishda 

kuzatiladi. Bu esa dehqon va tomorqa xo‘jaliklarining 

iqtisodiy samaradorligini oshirishda chorvachilik, 

sabzavotchilik va kartoshkachilik yo‘nalishlariga alohida 

e’tibor qaratish zarurligini ko‘rsatadi. 

Shu bilan birga, mahsulot yetishtirish hajmini 

oshirish bilan bir qatorda, ishlab chiqarish xarajatlarini 

kamaytirish, suv va yer resurslaridan oqilona 

foydalanish, zamonaviy agrotexnologiyalarni joriy etish, 

chorva mollari mahsuldorligini oshirish hamda 

mahsulotlarni saqlash va sotish tizimini takomillashtirish 

muhim ahamiyatga ega. Ushbu chora-tadbirlar dehqon va 

tomorqa xo‘jaliklarining daromadlarini ko‘paytirish, 

qishloq aholisining turmush farovonligini yaxshilash va 

mamlakat oziq-ovqat xavfsizligini mustahkamlashga 

xizmat qiladi. 

Shuningdek, O‘zbekiston Respublikasining 2021-

yil 1-apreldagi “Dehqon xo‘jaligi to‘g‘risida”gi O‘RQ-

680-sonli Qonunining qabul qilinishi dehqon 

xo‘jaliklarining huquqiy maqomini belgilash, ularning 

faoliyatini tartibga solish va yerdan foydalanish bilan 

bog‘liq huquqiy kafolatlarni mustahkamlashda muhim 

ahamiyat kasb etdi. 

 
73 O‘zbekiston Respublikasi Prezidenti huzuridagi Statistika agentligi ma’lumotlari (2023). Rasmiy veb-sayt: www.stat.uz. 

Resurs tejamkorligining aholi daromadlariga 

ta’sirini baholash ham dehqon va tomorqa 

xo‘jaliklarining iqtisodiy samaradorligini oshirishda 

muhim o‘rin tutadi. O‘tkazilgan amaliy tahlillarga ko‘ra, 

10 sotix tomorqa yerida an’anaviy usulda, ochiq 

maydonda sabzavot yetishtirilganda yillik sof daromad 

o‘rtacha 15–20 million so‘mni tashkil etgan. Shu 

maydonda tomchilatib sug‘orish tizimi va kichik 

plyonkali issiqxona tashkil etilganda esa yillik sof 

daromad 50–60 million so‘mga yetgan. Natijada 

daromad samaradorligi taxminan 2,8–3 baravarga 

oshgan. Bu esa suv tejovchi texnologiyalarni joriy etish, 

ekinlarni intensiv usulda yetishtirish va mavjud yer 

maydonlaridan yil davomida samarali foydalanish aholi 

daromadlarini ko‘paytirishning muhim yo‘nalishlari 

ekanligini ko‘rsatadi. 

Olingan ilmiy va statistik natijalar shuni 

ko‘rsatadiki, dehqon va tomorqa xo‘jaliklari qishloq 

hududlarida kambag‘allikni qisqartirish, aholi bandligini 

ta’minlash va daromadlarni oshirishda muhim iqtisodiy 

subyektlar hisoblanadi. Teodor Shuls va Peter Hazellning 

ilmiy qarashlariga ko‘ra, kichik yer egalari mavjud 

resurslardan intensiv foydalanish orqali ishlab chiqarish 

samaradorligini oshirishi mumkin. Biroq bunday 

natijalarga erishish uchun zamonaviy texnologiyalar, 

zarur infratuzilma, moliyaviy xizmatlar va bilimlardan 

foydalanish imkoniyatlarini kengaytirish talab etiladi. 

O‘zbekistonda ushbu yo‘nalishda muayyan 

natijalarga erishilayotgan bo‘lsa-da, dehqon va tomorqa 

xo‘jaliklari faoliyatida bir qator tizimli muammolar 

mavjud. Birinchi navbatda, suv resurslari va sug‘orish 

infratuzilmasi bilan bog‘liq muammolarni qayd etish 

lozim. Ko‘plab qishloq hududlarida tomorqa yerlarini 

sug‘orishda suv tanqisligi kuzatiladi, suv tejovchi 

texnologiyalarni ommalashtirish darajasi esa yetarli 

emas. Bu holat ekinlar hosildorligiga, ishlab chiqarish 

xarajatlariga va xo‘jaliklarning yakuniy daromadlariga 

salbiy ta’sir ko‘rsatishi mumkin. 

https://globalsciencehub.uz/index.php/IE/uz
http://www.stat.uz/


             Innovatsion iqtisodiyot / Инновационная экономика / Innovative economy 

https://globalsciencehub.uz/index.php/IE/uz                                                                Qarshi davlat texnika universiteti 

134 

Ikkinchi muhim muammo agroservis va logistika 

tizimining yetarli darajada rivojlanmaganligi bilan 

bog‘liq. Yetishtirilgan mahsulotlarni saralash, saqlash, 

sovitish, qayta ishlash va bozorlarga yetkazib berish 

jarayonlarida yuzaga keladigan qiyinchiliklar 

dehqonlarning iqtisodiy manfaatlariga ta’sir qiladi. 

Vositachilar ulushining yuqoriligi sababli ishlab 

chiqaruvchilar mahsulotning yakuniy sotuv narxidan 

yetarli darajada daromad ololmasligi mumkin. Shu bois 

qishloq hududlarida zamonaviy saqlash omborlari, 

sovitish uskunalari, logistika markazlari va to‘g‘ridan-

to‘g‘ri savdo kanallarini rivojlantirish zarur. 

Uchinchi muammo moliya-kredit resurslaridan 

foydalanish imkoniyatlari bilan bog‘liq. Dehqon 

xo‘jaliklariga ajratilayotgan mikrokreditlar va boshqa 

moliyaviy yordam shakllarining ahamiyati ortib 

borayotgan bo‘lsa-da, garov ta’minoti, hujjatlarni 

rasmiylashtirish va kredit olish jarayonlaridagi 

murakkabliklar ayrim xo‘jaliklarning rivojlanishiga 

to‘sqinlik qilishi mumkin. Shu sababli kreditlash 

mexanizmlarini soddalashtirish, imtiyozli 

moliyalashtirish imkoniyatlarini kengaytirish va 

moliyaviy maslahat xizmatlarini rivojlantirish muhim 

hisoblanadi. 

Mazkur muammolarni bartaraf etishda Hans 

Binswanger-Mkhize va R.H.Ergashevning kooperatsiya 

hamda agrosanoat integratsiyasiga oid ilmiy 

yondashuvlarini amaliyotga tatbiq etish muhim 

ahamiyatga ega. Xususan, ko‘plab tomorqa egalarini 

kooperativlarga birlashtirish orqali urug‘lik, mineral 

o‘g‘itlar va boshqa zarur resurslarni ulgurji narxlarda 

xarid qilish, agrotexnik xizmatlardan birgalikda 

foydalanish, yetishtirilgan mahsulotlarni saralash va 

saqlash xarajatlarini kamaytirish mumkin. Bundan 

tashqari, kooperatsiya mahsulotlarni ichki va tashqi 

bozorlarga yirik hajmlarda yetkazib berish, eksport 

talablariga mos sifatni ta’minlash va ishlab 

chiqaruvchilarning bozordagi muzokara imkoniyatlarini 

kuchaytirishga yordam beradi. 

Umuman olganda, dehqon va tomorqa 

xo‘jaliklarining iqtisodiy samaradorligini oshirish uchun 

suv tejovchi texnologiyalarni keng joriy etish, zamonaviy 

agrotexnologiyalardan foydalanish, moliyaviy qo‘llab-

quvvatlash mexanizmlarini takomillashtirish, logistika 

infratuzilmasini rivojlantirish va kooperatsiya tizimini 

kengaytirish zarur. Ushbu chora-tadbirlarni izchil amalga 

oshirish qishloq aholisining daromadlarini ko‘paytirish, 

yangi ish o‘rinlarini yaratish, oziq-ovqat xavfsizligini 

mustahkamlash va hududlarning barqaror iqtisodiy 

rivojlanishini ta’minlashga xizmat qiladi. 

XULOSA VA TAKLIFLAR  

Xulosa qilib aytganda, dehqon va tomorqa 

xo‘jaliklarining iqtisodiy samaradorligini oshirish aholi 

daromadlarini ko‘paytirish, qishloq joylarda bandlikni 

ta’minlash, kambag‘allikni qisqartirish va mamlakat 

oziq-ovqat xavfsizligini mustahkamlashning muhim 

yo‘nalishlaridan biri hisoblanadi. Tadqiqot natijalari 

shuni ko‘rsatadiki, dehqon va tomorqa xo‘jaliklari 

sabzavot, kartoshka, meva, poliz mahsulotlari hamda 

chorvachilik mahsulotlarini yetishtirishda muhim o‘rin 

egallaydi. 

Dehqon va tomorqa xo‘jaliklarining iqtisodiy 

samaradorligini oshirish qishloq aholisi daromadlarini 

ko‘paytirish, bandlikni ta’minlash va oziq-ovqat 

xavfsizligini mustahkamlashda muhim ahamiyatga ega. 

Buning uchun yer va suv resurslaridan oqilona 

foydalanish, zamonaviy agrotexnologiyalarni joriy etish, 

imtiyozli moliyalashtirish imkoniyatlarini kengaytirish 

hamda mahsulotlarni saqlash, qayta ishlash va sotish 

tizimini rivojlantirish zarur. Shuningdek, kooperatsiya 

tizimini takomillashtirish va aholining agrotexnik 

bilimlarini oshirish orqali xo‘jaliklar daromadliligini 

yanada yuksaltirish mumkin. Mazkur chora-tadbirlarni 

izchil amalga oshirish qishloq hududlarining barqaror 

iqtisodiy rivojlanishi va aholi turmush farovonligining 

oshishiga xizmat qiladi. 

Mazkur xo‘jaliklarning daromadlarini oshirish 

uchun yer va suv resurslaridan oqilona foydalanish, suv 

tejovchi texnologiyalarni joriy etish, zamonaviy 

issiqxonalarni tashkil etish, innovatsion 

agrotexnologiyalardan foydalanish va mahsulot 

yetishtirish samaradorligini oshirish zarur. Shu bilan 

birga, dehqon xo‘jaliklarini imtiyozli kreditlar bilan 

ta’minlash, kooperatsiya tizimini rivojlantirish, 

mahsulotlarni saqlash, qayta ishlash va sotish 

infratuzilmasini takomillashtirish muhim ahamiyatga 

ega. 

Dehqon va tomorqa xo‘jaliklari iqtisodiy 

samaradorligini oshirish va aholi daromadlarini 

ko‘paytirish bo‘yicha quyidagi ustuvor yo‘nalishlarni 

amalga oshirish taklif etiladi: 

kooperatsiya tizimini kengaytirish: Tomorqa yer 

egalarini “Tomorqa xizmati” MChJ va qayta ishlovchi 

korxonalar atrofida birlashtirish orqali mahsulotlarni 

kafolatli xarid qilish tizimini yaratish. 

resurs tejamkor texnologiyalarni ommalashtirish: 

Tomorqa xo‘jaliklarida tomchilatib va yomg‘irlatib 

sug‘orish, ixcham gidroponika va issiqxona tizimlarini 

joriy etish uchun subsidiyalar ajratish ko‘lamini oshirish. 

moliyaviy qo‘llab-quvvatlashni takomillashtirish: 

Tomorqa egalari uchun imtiyozli va garovsiz 

mikrokreditlar ajratish mexanizmini soddalashtirish. 

mahallani ixtisoslashtirish: Har bir mahalla 

drayver sohasidan kelib chiqib (masalan, limonchilik, 

gulchilik, parrandachilik, sabzavotchilik) 

ixtisoslashtirish va “ustoz-shogird” an’analari asosida 

aholiga agrotexnik bilimlar berish 

